
Staliniñ garderoby STALINIŇ GARDEROBY

Sagadyň dili —
Ýigrim bir elli.
Müň dokuz ýüz elli üç –
Ýogalan ýyly.
Martyň bäşi güni,
Jan beren güni.
Ýetmiş bäş ýaşam dolmandy doly.
Göz açyp-ýumasy salym içinde,
Ýaýrady şum habar ýeriň ýüzüne,
Dagy-düzüne.
…Serdaryň garderoby,
Aňk edipdi göreni.
Garderobda asylgy dur geýilen köne şinel,
Hem iki sany kitel,
Iki sany walenki,
Hem keltekçe – geýilen,
Garderobda bary-ýogy iki köwüş goýulan…
Bular, ine, Staliniň baýlygy,
Hem gol çekip ýetişmedik aýlygy…

